
Оҷонсии Амрико оид ба рушди байналхалқӣ (USAID) доир ба беҳтар намудани 

саломатии модару кӯдак барномае амалӣ мегардонад 
 

Ҳисор, 15 августи соли 2009. Саломатии модару кӯдак муаммоест дар ноҳияи Ҳисор. Бо мақсади беҳтар 

намудани сатҳи саломатии оила ва ҷомеа Оҷонсии Амрико оид ба рушди байналхалқӣ (USAID) бо 

хамкори худ - Ҳайати шафқат барномаи саломатии модару кӯдакро дар ноҳияи Ҳисор амалӣ мегардонад. 

Маросими кушодашавии барнома 15-уми августи соли равон дар Маркази ташаккули тарзи ҳаёти солим 

баргузор гардид. Ин ноҳияи ҳаштумин барномаест, ки аз моҳи октябри соли 2008 дар 7 ноҳияҳои дигари 

вилояти Суғд амалӣ мегардад.  

 

Барнома аз тарафи созмони ғайридавлатии байналмиллалии Ҳайати шафқат амалӣ мегардад. Барнома 

имкониятҳои ҷомеаро мустаҳкам намуда аз он баҳра мебарад ва саломатии онро беҳтар мегардонад. 

Вазорати тандурустӣ ва ташкилоти Ҳайати шафқат дар ҳамбастагӣ фаъолият бурда, усулҳои беҳтаринро 

истифода хоҳанд кард, ки сатҳи фавти модар ва кӯдакро тариқи беҳтар намудани саломатии модарон ва 

кӯдакони синни то 5 сола паст менамоянд.  Мақсади лоиҳаи мазкур ба бунёд ва беҳтаргардонии 

имкониятҳо ва донишҳои кормандони тиб барои хизматрасонии тибии устувор ва босифат баҳрӣ 

посдории ҳаёт равона шудаст. Он тағийри рафторро дар сатҳи оила ва ҷомеа пеш хоҳад бурд. Барнома 

инчунин мақсад дорад, ки сатҳи нигоҳубини модар ва кӯдаки навзод, ғизодиҳии кӯдакони синни то 2-

соларо тариқи синамаконӣ ва сари вақт додани хӯроки иловагии муносиб ва серғизо, беҳтар намояд.    

 

Роҳбари калони лоиҳа Саъдӣ Иззатов қайд мекунад: “Барномаи мазкур дар 2 ҷамоати ноҳияи Ҳисор – 

Хонакоҳи кӯҳӣ ва Навобод, ки он ҷо 11,347 занҳои қобили таваллуд ва 7,329 кӯдакони синни то 5 сола 

маскан доранд, амалӣ мегардад. Лоиҳа якчанд барномаҳои миллиро, аз ҷумла «Табобати ҳамбастаи 

бемориҳои кӯдак» (ТҲБК), «ТҲБКи махалли», «Барномаи назорати инкишофи кӯдак», «Нигоҳубин барои 

рушд ва инкишоф» ва «Нигоҳубини пурсамар дар давраи пеш аз тавлидӣ» кӯмак ва дастгирӣ менамояд. 

Аз ҷумла, мо бо ҷомеаҳо низ бевосита бо мақсади баланд бардоштани ҳисси масъулияти онҳо нисбати 

саломатии хеш ва ҷалби онҳо ба ҳаллу фасли масъалаҳои марбути тандурустӣ дар деҳаҳо фаъолият 

мебарем.  

  

Раиси ҷамоати Хонакоҳи кӯҳии ноҳия, Собирова Зулфия мегӯяд: “Мо аз иҷрои барномаи вобаста ба 

саломатии модару кӯдак хеле хурсандем, зеро сатҳи дониши модарони ҷавон оиди нигоҳубини модар ва 

кӯдаки навзод паст аст. Ин суханони маро фавти 14 кӯдаке, ки дар як ҷамоати мо соли гузашта ба қайд 

гирифта шуд, тасдиқ менамояд. Ягона коре, ки мо ҳатман бояд анҷом диҳем, ин баланд бардоштани сатҳи 

маърифатнокии он занон мебошад.   

Ҳайати шафқат дар миқёси ҷаҳон дар мавзеъҳои мавриди офатҳои табиӣ, низоъ, камбизоатӣ ва нооромӣ 

қарор дошта фаъолият дорад то имкониятьои аҳолиро оиди мубориза бар зидди мушкилиҳо таҳким 

диҳад. Аз соли 1979 инҷониб Ҳайати шафқат ба 106 миллатҳои ҷаҳон дар ҳаҷми 1,5 млрд. доллар кӯмаки 

амалии худро расонидааст.  Ташкилот дар Амрикои шимолӣ ва Аврупо коргоҳҳои асосӣ дошта, дар 

тамоми ҷаҳон 3,500 корманд дорад ва ба 16.4 млн. нафар одамон хизмат расонида дар 35 кишварҳои 

ҷаҳон фаъолият мебарад. Дар Тоҷикистон Ҳайати шафқат аз соли 1994 кор бурда истодааст.   

Барномаи саломатии модару кӯдак ки аз ҷониби Ҳайати шафқат амалӣ мегардад яке аз он лоиҳаҳост, ки 

аз тарафи Оҷонсии ИМА оид ба рушди байналмилалӣ (USAID) дар Тоҷикистон амалӣ карда мешавад. Аз 

соли 1993 то инҷониб  мардуми Амрико ба воситаи USAID ба миқдори 300 млн. доллар кӯмак намуд. 

Маблағҳои мазкур барои дастгирии рушди соҳаҳои иқтисодиёт, тандурустӣ, маориф ва институтҳои 

демократӣ дар Тоҷикистон равона гардидаанд. 


